
məTBUAT ÜÇÜN MƏLUMAT

	Birləşmiş Millətlər Təşkilatının İnkişaf Proqramı

	Azərbaycan Respublikası


Azerbaijan

Azərbaycan Hökuməti və BMTİP tərəfindən 
Bakıda yeni regional peşə tədrisi mərkəzi açılacaqdır

Bakı, 11 may 2007-ci il – Bu gün Azərbaycan Respublikası Əmək və Əhalinin Sosial Müdafiəsi Nazirliyi və BMT-nin İnkişaf Proqramı (BMTİP) tərəfindən iş axtaranlar və işsiz əhalini peşə təlimi və bacarıqları ilə təmin etmək məqsədi ilə Bakıda yeni regional peşə tədrisi mərkəzi açılacaqdır. 

Nazirlik və BMTİP-in “Milli Sosial Müdafiə Sisteminin inkişaf etdirilməsi və Milli Məşğulluq Strategiyası üzrə Seçilmiş Fəaliyyətlərin icrası” üzrə birgə layihəsi çərçivəsində açılmış mərkəz Bakının Dərnəgül qəsəbəsində yerləşir. Mərkəzin binası yeni təmir olunmuş və zəruri avadanlıqla, təlim materialları, eləcə də müvafiq ixtisaslar üzrə bacarıqların praktiki nümayiş etdirilməsi üçün lazım olan cihazlarla təchiz edilmişdir. 

Layihə çərçivəsində xarrat, dülgər, qaynaq, dərzi və s. peşələr üzrə təlim materialları hazırlanmışdır. Nazirliyin ekspertləri tərəfindən Beynəlxalq Əmək Təşkilatının (BƏT) standartlarına müvafiq olaraq hazırlanmış təlim proqramları Təhsil Nazirliyi tərəfindən təsdiq edilmişdir. Mərkəzdə fəaliyyət göstərəcək təlimçilər BƏT tərəfindən təlim keçmişlər. Mərkəzdə həmçinin ingilis dili və kompüter kursları fəaliyyət göstərəcəkdir. 

Mərkəzdə iş axtaran vətəndaşlar, eləcə də Əmək və Əhalinin Sosial Müdafiəsi Nazirliyinin Məşğulluq idarələrində qeydiyyatda olan işsizlər məsləhət və təlimlə təmin ediləcəklər. Bakı, Sumqayıt və Abşeron, eləcə də Bakıya yaxın digər ərazilərdən şəxslər mərkəzdə təşkil ediləcək təlimlərdə iştirak etmək imkanı əldə edə biləcəklər. 

BMTİP 2002-ci ildən etibarən Əmək və Əhalinin Sosial Müdafiəsi Nazirliyi ilə birlikdə Azərbaycanda sosial müdafiə sisteminin inkişaf etdirilməsi və məşğulluq proqramlarının formalaşdırılması sahəsində birgə fəaliyyət göstərir. Layihənin icrası zamanı əldə edilmiş başlıca müvəffəqiyyəti 2006-2015-ci illər üçün Azərbaycan Hökumətinin məşğulluq siyasətini özündə əks etdirən Milli Məşğulluq Strategiyasının (MMS) işlənib hazırlanmasıdır.  MMS 2005-ci ildə Azərbaycan Prezidenti Zati-Aliləri cənab İlham Əliyev tərəfindən təsdiq edilmişdir. Bu strategiyanın prioritetlərindən biri əmək bazarının inkişafı, eləcə də əmək bazarının tələblərinə cavab verəcək təhsil siyasətinin təkmilləşdirilməsindən ibarətdir. Milli Məşğulluq Strategiyasında neft gəlirlərindən istifadə etməklə insan kapitalına sərmayə yatırılması, texniki-peşə təhsilinin potensialının gücləndirilməsi, ölkənin iqtisadi tələb və prioritetləri nəzərə alınmaqla əhali üçün təlimlərin təşkil edilməsi, kiçik biznesin və özünüməşğulluğun inkişaf etdirilməsi tövsiyə edilir. 

Layihə çərçivəsində daha bir regional peşə tədrisi mərkəzi Göyçayda açılacaqdır.

Daha ətraflı məlumat üçün:

xanım Gülşən Rzayeva

BMTİP-in Baş Proqram Müşaviri

Tel: 498 98 88 (daxili 110)

BMT-nin İnkişaf Proqramı (BMTİP) BMT-nin qlobal inkişaf şəbəkəsi olaraq, dəyişikliyi təbliğ edir və insanların daha firavan həyat qurmalarına kömək etmək üçün ölkələrin bilik, təcrübə və resurslara çıxışını genişləndirir. Biz 166 ölkədə fəaliyyət göstərərək qlobal və milli səviyyələrdə inkişaf problemlərinin səciyyəvi tərzdə həllinə kömək edirik. Bu ölkələr yerli potensialı inkişaf etdirmək üçün BMTİP ailəsinə və bizim çoxsaylı tərəfdaşlarımıza güvənirlər.
http://www.un-az.org/undp/az


